
Jesũ nĩaringire ciama nyingĩ. Ciama cĩarĩ cĩonereria 
kuonania atĩ Jesũ nĩ Mũrũ wa Ngai. Kĩama kĩa mbere 
gĩekĩkire ũhikiinĩ. Nĩhagĩire thĩĩna.  Gũtiarĩ na 
ndibei ya kũigana andũ othe.



Mariamu, nyina wa Jesũ, akĩmwĩra
thĩĩna ũcio, agĩcooka akĩĩra ndungata
ciĩke ũrĩa wothe akũmaatha.



Jesũ akiuga, “Iyũriai ndigithũ ici na 
maaĩ.” nogũkorwo nĩmooririe, “Maaĩ?” 
Ĩĩ, maaĩ nĩmo Jesũ augĩĩte. 



Jesũ agĩcooka akĩĩra
ndungata ĩmwe ĩrute
kuuma ndigithũ ĩmwe
areke mũtabania
acame. Maaĩ rĩu
maarĩ ndibei! 
Ndibei njega! 
Ndibei njega biũ!



Ndungata ikĩgega. Jesũ 
atuĩte maaĩ makorwo 
ndibei. No Ngai 
ũngĩahotire kũringa 
ciama ta icio.



Jesũ nĩaringire ciama ingĩ. 
Hwaĩini ũmwe, we na arutwo 
aake magĩthiĩ mũciĩ kwa Petero. 
Nyina wa mũtumia wake aarĩ 
mũrwaru kũhiũha mwĩrĩ.



Jesũ akĩhutia guoko kwa mũtumia ũcio
mũrwaru. Thuutha wa kahinda kaniini akĩhona. 
Agĩũkĩra agĩtungata Jesũ na arutwo aake.



Kũrooneka atĩ itũũra 
rĩothe rĩacemanirie 
hau mũrangoinĩ 
hwaĩini ũcio. Andũ 
arwaru magĩũka -
itumuumu, itaigua, 
itaaria, cionje. 
Ona arĩa maarĩ 
na ndaimono 
makĩrigicĩria 
Jesũ. 
Nĩangĩahotire 
gũteithia andũ 
aingĩ ũguo?



Jesũ, Mũrũ wa Ngai, nĩangĩahotire kũmateithia. 
Jesũ akĩmateithia. Andũ arĩa othe mookire kũrĩ we 
nĩmahonire. Andũ arĩa mathiaga na mĩtirima 
nĩmahotire gũthiĩ, na gũteng’era na gũtũũha.  



Andũ angĩ
magĩũka, arĩa
macong’ihithĩĩtio
nĩ mangũ.



Makĩhona na
magĩthera rĩrĩa
Jesũ amahonirie.



Athuuri na atumia arĩa mathĩnĩĩtio nĩ ndaimono
makĩrũgama
mbere ya Jesũ.  
Agĩatha
ndaimono ciume. 
Rĩrĩa ndaimono
ciathĩkire, andũ
arĩa maarĩ na
guoya, mataarĩ
na gĩkeno
makĩhorera
na magĩkena.



Thuutha wa gĩkundi kĩa andũ, andũ ana makĩgeria 
gũteithia mũraata wao athiĩ kũrĩ Jesũ.  No 
matingĩahotire gũkuhĩrĩria. Mangĩekire atĩa?



Makuĩĩte mũndũ mũrwaru igũrũ rĩa
nyũmba, araata acio ana eehokeku
magĩtharia maturubaarĩ
na makĩmũikũrũkia.  
Agĩkuhĩrĩria Jesũ.



Jesũ akĩona 
araata acio ana 
maarĩ na wĩtĩkio.  
Akĩĩra mũndũ 
ũcio mũrwaru, 
“Meehia maaku 
nĩmoohere. Oya 
gĩtanda gĩaku na 
ũthiĩ.” Mũndũ 
ũcio akĩrũgama, 
arĩ mwega na 
hinya. Jesũ 
nĩamũhoneetie.



Thuthainĩ, Jesũ aarĩ gatarũinĩ
hamwe na arutwo aake. Rũhuuho
rũnene rũkĩhurutana iriainĩ. 
Jesũ aarĩ toro. Arutwo
makĩmũũkĩria marĩ na
guoya mũnene magĩkaya, 
“Mwathani, tũhonokie.  
Nĩtũrakua!”



Jesũ agĩatha makũmbĩ, “Hoorera.” Hĩndĩ o ĩyo iria
rĩkĩhoorera. Arutwo aake makĩũrania, “Ũyũ nĩ
mũndũ wa mũthemba ũrĩkũ? Ona rũhuuho na iria
nĩiramwathĩkĩra.” Metĩkĩĩtie atĩ Jesũ aarĩ
Mũrũ wa Ngai nĩũndũ ciama
ciake nĩcionanagia
riiri wake. Arutwo
matioĩ, no nĩmagũcoka
kuona Jesũ akĩringa

ciama ingĩ
neene makĩria
agĩtungatĩra
Ngai kũrĩ andũ. 



Ciama cia Jesũ

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Mathayo 8-9, Mariko 1-2, Mariko 4, 
Luka 4, Luka 8, Johana 2

“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

